Nafarroako Parlamentuko Mahaiak, 2017ko apirilaren 24an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Mónica Domenech Linde andreak aurkeztutako galdera, 2014tik gaur arte egindako nazioko nahiz nazioarteko adopzioei eta egokitasun-eskabideei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

GALDERAREN TESTUA

Nafarroako Gorteetako kide den eta Unión del Pueblo Navarro (UPN) parlamentu-taldeari atxikita dagoen Mónica Doménech Linde andreak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, Eskubide Sozialetako lehendakariordeak idatziz erantzun dezan: 

2014tik gaur arteko bilakaerari buruzko datuak jaso nahi nituzke. 

– Ba al dago nazioko eta nazioarteko adopzioen erregistrorik? Eman, mesedez, nazioko eta nazioarteko adopzioen datuak.

– Nafarroako Gobernuak zer erregistro edo informazio koordinatzen du? Zein, beste erakunde nazional edo nazioarteko batzuek? 

– Nafarroan, zenbat egokitasun-eskabide egin dira? Zenbat onartu dira eta zenbat ukatu? Egokitasun horien bideragarritasun-denboraren epea. 

– Nazioko zenbat adopzio-eskabide aurkeztu dira? Eta nazioarteko zenbat?

– Nazioko zenbat adopzio: zenbat neskatila, zenbat mutiko, zein adinetakoak adopzioaren unean?

– Nazioarteko zenbat adopzio-eskabide aurkeztu dira? 

– Nazioarteko zenbat adopzio: zenbat neskatila, zenbat mutiko, zein adinetakoak adopzioaren unean? Nazioarteko adopzioan emandako adingabeen sorterriak.

– Zenbat adopzio dira “pasaje verde” izenekoak? 

